ՏԵՂԵԿԱՆՔ – ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ, «ԱՐՄՓԱՈՒԵՐ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԵՎ «ՌԵՆԿՈ» Ս.Պ.Ա-Ի ՄԻՋԵՎ ԿՆՔՎԱԾ` ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ՝ ԵՐԵՎԱՆ ՔԱՂԱՔԻ ՏԱՐԱԾՔՈՒՄ 250 ՄՎՏ ԳԱԶԱՅԻՆ ՎԱՌԵԼԻՔՈՎ ԿՈՄԲԻՆԱՑՎԱԾ ՑԻԿԼՈՎ ԷԼԵԿՏՐԱԿԱՅԱՆ ՆԱԽԱԳԾԵԼՈՒ, ԶԱՐԳԱՑՆԵԼՈՒ, ՖԻՆԱՆՍԱՎՈՐԵԼՈՒ, ԿԱՌՈՒՑԵԼՈՒ, ՍԵՓԱԿԱՆՈՒԹՅԱՆ ԻՐԱՎՈՒՆՔՈՎ ՏԻՐԱՊԵՏԵԼՈՒ, ԳՈՐԾԱՐԿԵԼՈՒ ԵՎ ՊԱՀՊԱՆԵԼՈՒ ՎԵՐԱԲԵՐՅԱԼ ՓՈՓՈԽՎԱԾ ԵՎ ՎԵՐԱՇԱՐԱԴՐՎԱԾ ՇՐՋԱՆԱԿԱՅԻՆ ՀԱՄԱՁԱՅՆԱԳՐԻ ՀԱՄԱՁԱՅՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԿՈՂՄԻՑ ՏՐՎՈՂ ՀԱՍՏԱՏՈՒՄՆԵՐԻՆ ՀԱՎԱՆՈՒԹՅՈՒՆ ՏԱԼՈՒ ԵՎ ՀԱՍՏԱՏՈՒՄՆԵՐԸ ՍՏՈՐԱԳՐԵԼՈՒ ԼԻԱԶՈՐՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Հարցի էությունը

Հիմք ընդունելով Հայաստանի Հանրապետությունում՝ Երևան քաղաքի տարածքում 250ՄՎտ գազային վառելիքով կոմբինացված ցիկլով էլեկտրակայան նախագծելու, ֆինանսավորելու, կառուցելու, սեփականության իրավունքով տիրապետելու, գործարկելու և պահպանելու վերաբերյալ Հայաստանի Հանրապետության Կառավարության, «Արմփաուեր» ՓԲԸ-ի և «Ռենկո» Ս.պ.Ա-ի միջև կնքված Շրջանակային Համաձայնագրի («Համաձայնագիր») պահանջները, «Արմփաուեր» ՓԲԸ-ն և «Ռենկո» Ս.պ.Ա-ն 2018 թվականին գրությամբ դիմել էին Կառավարություն՝ ի դեմս ՀՀ Էներգետիկ ենթակառուցվածքների և բնական պաշարների նախարարի պաշտոնակատարի, Կառավարության կողմից որոշ հաստատումների տրամադրման խնդրանքով: 

Համաձայնագրի Հավելված 2-ի կետեր 2.1-ը և 2.7-ը, մասնավորապես, նախատեսում են հետևյալ հաստատումների տրամադրումը որպես Կառավարության պատասխանատվության ներքո գտնվող հետաձգող պայմանների կատարում.

(1) Կառավարության, և/կամ Ֆինանսների նախարարության և/կամ Արդարադատության նախարարության կողմից Ծրագրի վերաբերյալ հաստատման տրամադրումն առ այն, որ.
	ա.
Հայաստանի Հանրապետության կառավա​րությունը կարող էր կնքել Համաձայնագիրը Հայաստանի Հանրապետության անունից,

	բ.
Կառավարությունը ստացել է Համաձայնագրի և Կառավարության կողմից դրա կնքման հետ կապված բոլոր պահանջվող լիազորումները, որոնք անհրաժեշտ են՝ ապահովելու համար Համաձայնագրի լիարժեք ուժը և գործողությունը, և

	գ.
Համաձայնագրով Կառավարության կողմից ստանձնված բոլոր պարտականությունները և պարտավորու​թյունները վավեր և պարտավո​րեցնող են և ամբողջությամբ հարկադրելի են, և ենթակա չեն որևէ հետագա կարգավորման, լիազորման, բյուջետային հաստատման կամ սահմանափակման, կամ առանձին բյուջետային երաշխիքի տրամադրման.


(2) Հայաստանի Հանրապետության արդարադատության նախարարություն կողմից այնպիսի գրություն տրամադրումը, որով կհավաստվի է, որ Էլեկտրական էներգիայի Գնման Պայմանագրի, Ջրի Մատակարարման Պայմանագրի, Գազի Մատակարարման Պայմանագրի և Էլեկտրական Էներգիայի Մատակարարման Պայմանագրի կոնտրագենտներից յուրաքանչյուրը Կիրառելի Օրենքների համաձայն պարտավորված է կնքել համապատասխան պայմանագիր Կառուցապատողի հետ՝ իր համապատասխան կարգավիճակում:  

Բացի այդ, Համաձայնագրի Հոդված 12(e)(i)-ով Կառավարությունը պարտավորվել է, առանց Համաձայնագրի շրջանակներից դուրս որևէ պարտավորություն ստանձնելու, ողջամտորեն համագործակցել Կառուցապատողի հետ և աջակցել նրան՝ Ծրագրի համար ֆինանսավորում ստանալու հարցում: Կառուցապատողի և Վարկատուների միջև Ընդհանուր Պայմանների Մասին Համաձայնագիրը, որը սահմանում է Վարկատուների կողմից Կառուցապատողին վարկային ֆինանսավորում տրամադրելու ընդհանուր պայմանները, 4.01 կետի (r) ենթակետում նախատեսում է, որ վարկային միջոցների առաջին հատկացման նախապայման է Կառուցապատողի կողմից վերը նշված հաստատումները, ինչպես նաև ստորև նշված հաստատումները, Միջվարկատուական Գործակալին ներկայացնելը.

ա. 
ապացույց առ այն, որ Համաձայնագրի սկզբնական կնքման պայմանագիրը 2017 թվականի ապրիլի 27-ն է,

բ.
հաստատում առ այն, որ Հայաստանի Հանրապետության Կառավարության և Ռենկո Ս.պ.Ա- ի միջև կնքված Փոխըմբռնման Հուշագիրը չի դադարեցվել որևէ կողմի կողմից, դրա ստորագրման պահից՝ 2015 թվականի դեկտեմբերի 2-ից շարունակում է մնալ ուժի մեջ և Հայաստանի Հանրապետության Կառավարությունը մտադիր չէ դադարեցնել նշված Փոխըմբռնման Հուշագիրը,

գ.
հաստատում առ այն, որ 2016 թվականի դեկտեմբերի 16-ին ընդունված «Գնումների մասին» Հայաստանի Հանրապետության թիվ ՀՕ-21-Ն օրենքի (փոփոխություններով և լրացումներով) 57 հոդվածի 4-րդ մասով սահմանված բացառությունը կիրառելի է Շրջանակային Համաձայնագրի նկատմամբ, և

դ.
հաստատում առ այն, որ Շրջանակային Համաձայնագիրը և Հայաստանի Հանրապետության Կառավարության, «Արմփաուեր» ՓԲԸ-ի և «Ռենկո» Ս.պ.Ա-ի միջև 2018 թվականի նոյեմբերի 13-ին կնքված Ուղղակի Պայմանագիրը չպետք է հաշվառվեն 1997 թվականի հունիսի 24-ին ընդունված «Բյուջետային համակարգի մասին» Հայաստանի Հանրապետության թիվ ՀՕ-137-Ն օրենքի (փոփոխություններով և լրացումներով) համաձայն։

Վերը նշված հաստատումների տրամադրումը անհրաժեշտ է Կառավարության կողմից Համաձայնագրով ստանձնած պարտավորությունների պատշաճ կատարումն ապահովելու համար, ինչպես նաև որպեսզի Կառուցապատողը կարողանա բավարարել վարկային պայմաններով նախատեսված՝ Կառավարությունից կախված պայմանները: Վերը նշված հաստատումների տրամադրումը չի ենթադրում և չի կարող մեկնաբանվել որպես որևէ լրացուցիչ պարտավորության ստանձնում Կառավարության կողմից, ինչպես նաև չի կարող մեկնաբանվել որպես հրաժարում որևէ իրավունքից Կառավարության կողմից 
Հարկ է նշել, որ Համաձայնագրի Հավելված 2-ի 2.6-ի կետը որպես Կառավարության պատասխանատվության ներքո գտնվող հետաձգող պայման նախատեսում է ընդունող հանձնաժողովի նշանակումը և, կիրառելի լինելու դեպքում, և դրա գործունեությունը կարգավորող կանոնակարգերի ընդունումը: 
Հաշվի առնելով, որ Համաձայնագրի շրջանակներում կառուցվելիք Կայանը Կառավարության համարվում է բարձր ռիսկայնության աստիճանի (IV կատեգորիայի) օբյեկտ, և Կառավարության 2015 թվականի թիվ 596-Ն որոշմամբ հաստատված՝ «Հայաստանի Հանրապետությունում կառուցապատման նպատակով թույլտվությունների և այլ փաստաթղթերի տրամադրման» կարգի 146 և 147 կետերի ընդունող հանձնաժողովը պետք է ձևավորվի և ղեկավարվի Կառուցապատողի կողմից և դրա կազմում պետք է ներգրավեն կառուցապատողի, կապալառուի, տեխնիկական հսկողություն և օրենքով կամ պայմանագրով նախատեսված դեպքերում` հեղինակային հսկողություն իրականացնող անձինք, Հայաստանի Հանրապետության քաղաքաշինության, տեխնիկական և հրդեհային անվտանգության տեսչական մարմնի համապատասխան տարածքային բաժնի (այսուհետ` տարածքային բաժին), մատակարար կազմակերպությունների, ինչպես նաև օրենքով համապատասխան վերահսկողական իրավասություններով օժտված այլ շահագրգիռ պետական մարմինների (այսուհետ` շահագրգիռ պետական մարմին) և իրավասու մարմնի ներկայացուցիչները:
Համաձայնագիրը նախատեսում է, որ Համաձայնագրի Հավելված 2-ում սահմանված Հետաձգող Պայմանները պետք է կատարվեն դրանց համար Պատասխանատու Կողմի կողմից կամ դրա չկատարմանը պետք է համաձայնվի այն Կողմը, որը պատասխանատու չէ դրանց կատարման համար: 

Հաշվի առնելով վերոգրյալը, Կառուցապատողը 2018 թվականի փետրվարի 06-ի գրությամբ դիմել է Կառավարություն՝ հրաժարվելով Ընդունող Հանձնաժողովին վերաբերող վերը նշված հետաձգող պայմանները պնդելուց և հաստատել է, որ ինքնուրույն կնշանակի և կկառավարի Ընդունող Հանձնաժողովը՝ պայմանով, որ Կառավարությունը կհաստատի, որ համապատասխան ժամկետում կտրամադրի այդ հանձնաժողովի կազմի մեջ ներգրավման ենթակա պետական մարմինների ներկայացուցիչների ցուցակը (12 հոգուց ոչ ավել կազմով), կապահովի նրանց ողջամիտ համագործակցությունը՝ հաշվի առնելով Ոլորտի Լավ Պրակտիկան և Կիրառելի Օրենքների պահանջները, ինչպես նաև այն, որ համապատասխան պետական մարմինների ներկայացուցիչների մեղքով Կայանի Կոմերցիոն Շահագործման Ամսաթվի ձգձգումները կդիտվեն որպես Համաձայնագրի Հոդված 10.2-ի (Կոմերցիոն Շահագործման Ամսաթվի պահպանման անկարողություն) համապատասխան պահանջների կիրառման հիմք: 
Նախատեսվում է, որ ՀՀ Էներգետիկ ենթակառուցվածքների և բնական պաշարների նախարարությունը գրությամբ կհաստատի Կառուցապատողի 2018 թվականի փետրվարի 06-ի գրության մեջ թվարկված պայմանները, քանի որ դրանք համապատասխանում Համաձայնագրի պահանջներին: Կառուցապատողի գրությունը և ի պատասխան դրա տրված հաստատումները կդիտվեն որպես Համաձայնագրի անբաժանելի մասը:
2. Նախագծի մշակման գործընթացում ներգրավված ինստիտուտները և անձինք. 


Նախագծի մշակմանը մասնակցություն են ունեցել.

· ՀՀ արդարադատության նախարարությունը, 

· ՀՀ ֆինանսների նախարարությունը, 
· ՀՀ Էներգետիկ ենթակառուցվածքների և բնական պաշարների նախարարությունը, 
· ՀՀ Հանրային ծառայությունները կարգավորող հանձնաժողովը, և
· ՀՀ քաղաքաշինության կոմիտեն: 

3. Ակնկալվող արդյունքը

Վերոգրյալ հաստատումների մի մասի տրամադրումը պարտադիր պայման է Կառավարության պատասխանատվության ներքո գտնվող Հետաձգող Պայմանների բավարարման համար, իսկ ընդհանուր առմամբ վերը թվարկված բոլոր հաստատումները պարտադիր նախապայման են (այլ պայմանների հետ մեկտեղ) վարկային պայմանագրերի շրջանակներում վարկային միջոցների առաջին հատկացման համար, ինչը կարևոր է Կայանի կառուցապատումը հնարավորինս սեղմ ժամկետում մեկնարկելու համար: 
